
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի 
N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն
	15.12.2023թ.
№ 01/34/24326-2023

	[bookmark: _GoBack]Ուսումնասիրելով Ձեր 30.11.2023թ. N ԱԱ/06.1/27673-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագիծը (այսուհետ՝ Նախագիծ), հայտնում ենք հետևյալը.
Նախագծով առաջարկվում է ՀՀ 2023թ. պետական բյուջեի «Առողջապահություն» բաժնի 1126 ծրագրի 31003 «Առողջապահական կազմակերպությունների կառուցում, վերակառուցում» միջոցառման շրջանակում տնտեսված 1,536,034.5 հազար ՀՀ դրամը վերաբաշխել հետևյալ ուղղություններով.
1. 1,134,131.2 հազար ՀՀ դրամ՝ 1126 ծրագրի 12006 «Առողջապահական համակարգի պետական առևտրային և ոչ առևտրային կազմակերպություններին ֆինանսական աջակցության հատկացում» միջոցառմանը, մասնավորապես.
· 936,050.0 հազար ՀՀ դրամ՝ «Սուրբ Գրիգոր Լուսավորիչ ԲԿ» ՓԲԸ –ին, արտամարմնային բեղմնավորման ծառայության իրականացման համար անհրաժեշտ սարքավորումների ձեռքբերման, շինարարական աշխատանքների իրականավման համար՝ 330,000.0 ՀՀ հազար դրամ, ծննդատան ճակատային հատվածի բարեկարգման, ինչպես նաև էներգախնայողությունն ավելացնելու համար՝ 136,050.0 հազար ՀՀ դրամ, արևային կայանի տեղադրման համար՝ 70,000.0 հազար ՀՀ դրամ և 400,000.0 հազար ՀՀ դրամ ուսումնական/սիմուլացիոն կենտրոնի ստեղծման առաջին փուլի համար:
· 163,181.2 հազար ՀՀ դրամ «Գյումրու ԲԿ» ՓԲԸ-ի շենքի նորոգման համար, թվով 3 բժշկական կազմակերպություններ միավորվել են Գյումրու ԲԿ-ի հետ և վերջինիս է փոխանվցել նրանց նախկին տարիներին գոյացրած ֆինանսական պարտավորությունները, ինչի արդյունքում անհնարին է կենտրոնի սեփական եկամուտների հաշվին կապիտալ աշխատանքների իրականացումը։
· 15,000.0 հազար ՀՀ դրամ՝ Սյունիքի մարզի «Կապանի ԲԿ ՓԲԸ-ին թթվածնային կայաններով ապահովելու համար, քանի որ Կորոնավիրուսային համավարակի (COVID-19), ինչպես նաև 44-օրյա պատերազմի ժամանակ պացիենտներին/վիրավորներին բժշկական օգնության տրամադրման ապահովման նպատակով վերջինիս պահանջ է առաջացել,
· 19,900.0 հազար ՀՀ դրամ՝ «Ա. Պետրոսյանի անվան Բյուրեղավանի քաղաքային պոլիկլինիկա» ՓԲԸ-ի ամբողջական վերզինումն ավարտելու նպատակով անհրաժեշտություն է առաջացել ձեռք բերել ռենտգեն և ուլտրաձայնային հետազոտության սարքավորումներ,
2. 401,903.3 ՀՀ դրամ՝ կառավարության պահուստային ֆոնդ:
Վերոգրյալի կապակցությամբ հայտնում ենք, որ բարձրացված հարցերը չեն քննարկվել ինչպես ՀՀ 2023թ., այնպես էլ  2024-2026թթ ՄԺԾԾ և 2024թ. բյուջետային գործընթացի շրջանակներում, և տարվա ընթացքում երբևէ անդրադարձ չի կատարվել նշված հարցերին, ուստի բարձրացված հարցերը չի կարելի դիտարկվել որպես հրատապ և առաջնահերթ ֆինանսավորման ենթակա միջոցառում: Հետևաբար, բյուջետային տարվա ավարտին՝ բյուջեով չնախատեսված ուղղություններով նոր պարտավորությունների ստանձնումը համարում ենք անընդունելի, հատկապես ներկա մարտահրավերների պայմաններում, երբ առկա են հրատապ լուծման կարիք ունեցող հարցեր՝ այդ թվում, անվտանգային և Լեռնային Ղարաբաղից բռնի տեղահանվածների մասով:
Ելնելով վերոգրյալից, առաջարկում ենք զերծ մնալ նոր պարտավորություններ ձևավորող նախագծերի շրջանառումից և տնտեսված միջոցները սահմանված կարգով ուղղել ՀՀ պետական բյուջե:
	ԸՆԴՈՒՆՎԵԼ Է ՄԱՍՆԱԿԻ:
- Սյունիքի մարզի «Կապանի բժշկական կենտրոն ՓԲԸ-ի թթվածնային կայանի առկայության ապահովումը ներդրման հաշվին ևս հանդիսանում է Նախարարության առաջնահերթությունն ու հրատապ կարիքը` հաշվի առնելով Սյունիքի մարզի սահմանամերձ լինելը: 
- «Գյումրի բժշկական կենտրոն» ՓԲԸ-ում անխուսափելի համարվող կապիտալ ծախսերի համար հատկացումները հրատապ են և առաջնահերթ, քանի որ Կենտրոնին միավորված կազմակերպությունների ֆինանսական խնդիրները հնարավորություն չեն տվել կատարել անհրաժեշտ ծախսեր, որի արդյունքում խիստ վատթարացել են հիվանդանոցային պայմանները: 
-«Անդրանիկ Պետրոսյանի անվան Բյուրեղավանի քաղաքային պոլիկլինիկա» ՓԲԸ-ի վերանորոգման աշխատանքների իրականացման ժամանակ, ՀՀ վարչապետի այցի ընթացքում` վերջինիս կողմից հանձնարարվել է վերազինել նոր ժամանակակից սարքվորումներով` շինարարության ավարտից հետո: 

	2. ՀՀ քաղաքաշինության կոմիտե
	11.12.2023թ.
№ 01/16.1/16465-2023

	««Հայաստանի Հանրապետության 2023 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2022 թվականի դեկտեմբերի 29-ի N2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն հայտնում է. 
1. NN 7,8 հավելվածներում արդյունքի չափորոշիչներում «-4 թիվը փոխարինել «-5» թվով:
2. N9 հավելվածում ՀՀ քաղաքաշինության կոմիտեի մասը խմբագրել համաձայն կից ներկայացվող տարբերակի:
3. Հավելվածներում տնտեսագիտական դասակարգման հոդվածներով ներկայացված նվազեցումները և ավելացվումներն անհրաժեշտ է համապատասխանացնել N9 հավելվածով ներկայացված ցուցանիշներին:

	






  Չի ընդունվել:
  



  Ընդունվել է:
  Կատարվել է համապատասխան փոփոխությունը:


Առողջապահության նախարարություն
